
Tschantamaints

da la Societa Retorumantscha (SRR)
(Fundada ils 15 december 1885)

Revis ed acceptats da la radunanza generala dals 26 marz 1979

Intent

Art. 1 La Societa Retorumantscha ha per mera da perscrutar e

cultivar la lingua rumantscha in seis idioms e tschercha dad avischinar quels
tant co pussibel.

Art. 2 La Societa Retorumantscha es portadra da Pinstitut dal Dicj
ziunari Rumantsch Grischun; ella chüra ed edescha il Dicziunari
Rumantsch Grischun (DRG), ün dals quatter vocabularis naziunals.

Art. 3 Ella collecziunescha e publichescha ouvras hnguisticas, litteraras

istoricas, folcloristicas e.u.i. in seis annuari las «Annalas» obain in
ediziuns specialas, sco la «Romanica Raetica» e.o. Ils organs nomnats
vegnan publichats seguond reglamaints Specials.

Commembers

Art. 4 Commember da la Societa Retorumantscha es minchün chi
abunescha las Annalas o il Dicziunari Rumantsch Grischun.

Art. 5 Persunas chi s'acquistan gronds merits per la Societa
Retorumantscha pon gnir nomnadas commember d'onur. La radunanza generala
tils nomna sün proposta da la suprastanza.

Organisaziun

Art. 6 La Societa Retorumantscha ha ils eguaints organs:
La radunanza generala
La suprastanza
Ils revisuors da quint

Art. 7 L'organ suprem da la Societa Retorumantscha es la radunanza
generala. Ella tscherna la suprastanza e seis president, approuva il preventiv

ed il quint da gestiun.

Art. 8 La SRR salva minch'on sia radunanza generala e's raduna

uschigliö uschè suvent sco cha la suprastanza o almain 50 commembers
chattan per bön.

Art. 9 Mincha trais ons elegia la radunanza generala la suprastanza e

duos revisuors da quint. La suprastanza as cumpuona almain da 7

commembers. Tant co pussibel dessan quels as scumpartir in üna relaziun güsta

suis differents idioms ed suis divers intschess rumantschs. II president
vain tschernü da la radunanza generala; la suprastanza as constituischa

svess e reparta las incumbenzas specialas.

Art. 10 La suprastanza maina ed administrescha las fatschendas da la

SRR confuorm a seis intents.
Ella tscherna ils redactuors e tschels impiegats pel DRG. Ella elegia

plünavant ils commembers da la Cumischiun Filologica confuorm al

regulativ special.
La suprastanza as raduna cur chi fa dabsögn, da temp in temp eir sül

pajais.

Art. 11 Per cha la suprastanza possa trar decisiuns, ston esser
preschaints almain la terza part da seis commembers. La majoranza da las

vuschs decida. Il president ha eir dret da vuschar. In cas da paritä da

vuschs tira el la decisiun da la votaziun. Decisiuns pon gnir trattas eir cun
circularas, schi nun es il cas cha trais commembers pretendan cha la

suprastanza vegna convochada. Talas decisiuns valan be sch'ellas sun unani-

mas e ston gnir registradas aint il prossem protoeol.

Disposiziuns generalas

Art. 12 La lingua ufficiala pellas radunanzas es il rumantsch.

Art. 13 La biblioteca, las cartotecas e collecziuns, tuot il material
scientific da Pinstitut DRG e.u.i. sun proprietä da la Societa Retoruman-

tscha. La Società Retorumantscha mantegna ün archiv per la documainta
da valur.

Art. 14 Scha la Societa Retorumantscha vess da's schoglier, vain sia

proprietä deponüda a la biblioteca chantunala, schi's tratta da munaida
obain da tituls da valur pro l'administraziun da finanzas chantunala. Scha

üna nouva societa culs listess intents e cullas listessas meras as constitui-
scha infra 20 ons, vain surdat a quella tuot la facultä da la SRR. Sur da

quai decida la Regenza.

Art. 15 Quists tschantamaints rimplazzan quels da la Societa
Retorumantscha dals 15 december 1885, respectivmaing dal 1937 e 1961.

Davart müdadas dals tschantamaints decida la radunanza generala cun
la majoranza da duos terzs da tuot ils commembers preschaints.

Art. 16 In tuots cas, ingio cha quists tschantamaints nu cuntegnan
disposiziuns sufficiaintas, valan sco norma üs artichels 60 e seguaints dal
Cudesch Civil Svizzer.

Societa Retorumantscha

Cuoira, ils 26 marz 1979

II Nuder: II president:
Flurin Bischoff Gion Deplazes

